
Πρὸς ταύτην ἀπεκρίνατο ὁ πατὴρ τῶν ἀνδρῶν καὶ τῶν θεῶν ὁ Ζεύς, λέγων· Ὦ Ἥρα, μὴ δὴ πάντας τοὺς 
ἐμοὺς λόγους ἔλπιζε γνώσεσθαι, δυσκόλως ἔξουσί σοι πρὸς τὸ εἰδέναι. καὶ ταῦτα ἐμῇ γυναικὶ οὔσῃ· ἀλλ’ 
ὅν μὲν λόγον πρέπον ἐστὶν ἀκούειν τινά, οὐδείς γε οὔτ’ ἀπὸ τῶν θεῶν οὔτ’ ἀπὸ τῶν ἀνθρώπων πρότερος 
σοῦ γνώσεται αὐτόν·ὅν δ’ ἄν ἐγὼ λόγον ἰδίᾳ ἀπὸ τῶν θεῶν ἐθέλοιμι σκέψασθαι, τούτους σὺ πάντας μὴ 
ζήτει μαθεῖν, μηδὲ ἀκριβῶς ἐρεόνα.  
 
Πρὸς τοῦτον δὲ ἀπεκρίνατο ἡ σεβασμία Ἥρα ἡ μετεώορους καὶ κυκλοτερεῖς ἔχουσα τοὺς ὀφθαλμοὺς, 
λέγουσα· Ὤ χαλεπώτατε υἱὲ τοῦ Κρόνου, τίς ἐστιν οὗτος ὁ λόγος, ὅν εἶπας; Καὶ λίαν σε ἐγὼ πρότερον 
οὔτε ἠρώτων, οὔτε ἀκριβῶς ἠρεύων· ἀλλὰ  μάλα ἥσυχος διενοσῦ ἐκεῖνα, ἅ ἄν ἤθελες· νῦν δὲ σφόδρα 
δέδοικα κατὰ τὸν ἐμὸν λογισμόν, μή σε ἀπατήσῃ ἡ Θέτις ἡ λευκόπους, ἡ θυγάτηρ τοῦ θαλασσίου 
γέροντος τοῦ Νηρέως· κατὰ τὸν ὀρθτὸν γάρ σοι παρεκάθισε, καὶ ἐλάβετο τῶν γονάτων σου δεομένη· 
ταύτῃ σε ὑπολαμβάνω κατανεῦσαι ἀληθῶς, ὅπως τὸν Ἀχιλλέα τιμήσῃς, ἀπολέσῃς δὲ πολλοὺς ἐπὶ ταῖς 
ναυσὶ τῶν Ἕλληνων. 
 
Πρὸς ταύτην ἀποκρινόμενος ἔφη ὁ τὰς νεφέλας ἀθροίζων Ζεύς, λέγων· δαιμονίως περίεργε, ἀεὶ μὲν 
περιεργάζῃ, οὐδέ σε λανθάνω· ὅμως οὐδὲν δυνήσῃ πρᾶξαι, ἀλλ’ ἀποθύμιας μᾶλλον ἐμοὶ ἔσῃ, ὅ δή σοι καὶ 
ἀλγεινὸν ἔσται· εἰ δὴ τοῦθ’ οὕτως ἔχει, ἐμοὶ προσφιλὲς φαίνεται εἶναι· ἀλλὰ σιωπῶσα κάθησο, τῷ ἐμῷ δὲ 
λόγῳ πείθου, ἵνα μὴ οὐ χρησιμεύσωσί σοι ὅσοι θεοί ἐισιν ἐν τῷ Ὀλυμπῳ πληςίον ἐλθόντες, ὅταν σοι 
ἐπιβάλω τὰς ἐμὰς χεῖρας. 
 
Οὕτως εἶπεν· ἐφοβήθη δὲ ἡ σεβασμία Ἥρα, ἡ μετεώρους καὶ κυκλοτερεῖς ἔχουσα τοὺς ὀφθαλμούς, καὶ 
σιωπῶσα μετ’ ἐκπλήξεως ἐκάθητο, ταπειγνώσασα τὴν προσφιλῆς αὐτῆς ψυχήν· ἠγανάκτησαν δὲ κατὰ τὸ 
οἴκημα τοῦ Διὸς οἱ θεοὶ οἱ οὐράνιοι.  
 
Πρὸς τούτους δὲ ὁ Ἥφαιστος ὁ ἔνδοξος τὴν τέχνην δημηγορεῖν ἤρξατο, τῇ προσφιλεῖ αὐτοῦ μητρὶ Ἥρα 
τῇ λευκοὺς ἐχούσῃ τοὺς πήχεις ἐπέστρασα φέρων, λέγων· Ὄντως δὴ ὀλέθρια ἔργα τάδε ἔσται, οὐδὲ 
φορητά, εἴγε ὑμεῖς ἕνεκα ἀνθρώπων οὕτω φιλονεικεῖτε, θόρυβον δὲ ἐν τοῖς θεοῖς κρινῖτι οὐκέτι δὲ οὐδὲ 
τῆς εὐωχίας τῆς ἀτγαθῆς ἔσται τι ὄφελος, ἐπειδὴ τὰ κακὰ νικᾶ· ἐγὼ δὲ τῇ ἐμῇ μητρὶ παραινῶ καί περ 
νοούσῃ καὶ αὐτῇ τῷ ἐμῷ προσφιλεῖ πατρὶ τῷ Διὶ ἐπέραστα φέρειν, ἵνα μὴ οὗτος δὴ ὁ πατὴρ εἰς ἔριν 
διεγερθῇ, ταράξῃ δὲ ὑμᾶς, σὺν ἡμῖν δὲ καὶ τὴν εὐωχίαν· ἐάν γὰρ ἐθέλῃ ὁ Ζεὺς ὁ οὐράνιος ὁ τὰς ἀστραπὰς 
κινῶν, ἐκ τῶν καθεδρῶν ἄν ἡμᾶς συστέψειεν· οὗτος γὰρ κατὰ πολὺ κρείσσων ἐστίν· ἀλλὰ σὺ τοῦτον 
λόγοις μαλάττειν δυναμένοις καθάψαι· οὗτος δὲ αὐτὸς ὁ οὐράνιος Ζεὺς αὐτίκα δὴ ἵλεως ἡμῖν ἔσται.  
 
Οὕτως δὴ ἔφη· καὶ ἀναστὰς ἔκπωμα διπλοῦν, τὴν βάσιν δηλονότι κοίλην ἔχον, τῇ προσφιλεῖ αὐτοῦ μητρὶ 
ἐνεχείρισε, καὶ πρὸς αὐτὴν εἶπεν· Ὑπόμεινον, μῆτερ ἐμή, καὶ ἀνάσχου, καίπερ λυπουμένη, ἵνα μή σε, 
καίπερ οὖσαν προσφιλῆ, ἐνώπιον τῶν ἐμῶν ὀφθαλμῶν ἴδω τυπτομένην· τότε δὲ κατ’ οὐδέν σοι 
δυνήσοιμαι, καίπερ λυπούμενοις, βοηθεῖν· δυσχερὴς γάρ ἐστιν ὁ Ζεὺς ὁ οὐράνιος εἰς τὸ ἀντιτάττεσθαί 
τινα αὐτῷ, καὶ ἄλλοτε γὰρ ἤδη με συμμαχεῖν σοι προθυμούμενον ἀπὸ τοῦ ποδὸς τινάξας ἔῤῥιψεν ἀπὸ τοῦ 
οὐδοῦ τῶν οὐρανίων πυλῶν τοῦ θείου· κατὰ πᾶσαν δὲ τὴν ἡμ;ραν κατεφερόμην, ἅμα δὲ καταδεδυκότι τῷ 
ἡλίῳ κατέπεσον ἐν τῇ Λήμνῳ· τῇ ψυχῇ δέ μοι μικρά τις ἰσχὺς ὑπελείφθη· ὅπου με οἱ τὴν Λῆμνον 
οἰκοῦντες ἄνδρες, ταχέως ἔλαβον καταπεσόντα.  
 
Οὕτως ἔφη· ἡρέμα δ’ ἐγέλασεν ἡ θεὰ ἡ Ἥρα ἡ λευξοὺς ἔχουσα τοὺς πήχεις· γελάσασα δὲ ἀπὸ τοῦ παιδὸς 
αὐτῆς ἐδέξατο τὸ ἔκπωμα τῇ χειρί· ὁ δὲ πᾶσι τοῖς ἄλλοις θεοῖς ἐπιδεξίως ἐγχέων ἐδίδου γλυκὺ νέκταρ ἀπὸ 
κρατῆρος ἀρυόμενος· ἄπαυστος δὲ γέλως ἐκινεῖτο ἐν τοῖς μακαρίοις θεοῖς, ἐπεὶ ἴδον τὸν Ἥφαιστον κατὰ 
τὰ οἰκήματα ὑπηρετούμενον.  

